
Prosesshefte 

Aslaug Nordal

Eg kom raskt igang med å bygge opp 3d-modell av omgivel-
sane, og leika med volum. 

[Academic use only]

Teikna ut planteikningar med dei riktige funksjonane og stør-
relsane fra volumstudiet i 3d-modell for å sjekke min eigen 
forståelse for størrelsane. 

Likte grepet om å legge voumane slik, men ville samle det. 
Teikna difor ein ny veriant. Fokuset er ganske planfokusert 
og logistikk er eit viktig tema. 

Begynner å få forståelse for kor bratt tomta er, og at det kan 
bli ei utfordring å tenke i så mange retningar. 

Teikna ut romprogrammet i skala, for å sjå forholdet i mellom 
funksjonane, og byrjar å sjå moglegheit for samanslåing av 
funksjonar for å spare kvadratmeter.



14

Gjorde undersøkelsar for grunnforholdet på tomta. Oppdaga 
at heile tomta består av Eklogitt, ein veldig hard og verdifull 
stein. Har fått dette bekrefta fra NGU, som også seier den 
er fin å sprenge i, og  at eg kan ta ugangspunkt i at tomta er 
ganske homogent fyllt av eklogitt langt ned i bakken. 

Testar ut fleire volumformer, men mister formingsforståelsen 
og blir litt frustrert.. Går over til å teikne ut den eksisterande 
kyrkja meir detaljert.

Gjer den eksisterande kyrkja klar for laserkutting, og får også 
god forståelse for åpningar, retningar og detaljar i kyrkja. 

Oppdagar at eg jobbar litt for abstrakt med gravplassen. Kjem på 
at eg har registreringar frå den planlagde urnelunden i 2008, og 
plaserar ut dei store flotte trea i plan. Dette gjer at eg tenker anleis, 
og det føles meir riktig å tenke plassering på utsida av kyrkjemuren 
mot nordvest. Får et behov for å liste opp prioriteringar. 

Prioritering

1. Atmosfære
2. Funksjonalitet i nytt bygg
3. Bevare alle trea
4. Møte mellom nytt og gammelt

Konseptidear

1. symbiose (oppbrukt begrep)
2. Ying yang (klisjé, men beskriver 
godt intensjonen.) 
3. Teologi motsetningar: reise vs tilst-
ede, langkirke vs sentralkirke.

Testar ut retningar som svarar til linjene i landskapet. Funger-
ar fint i plan for å få flyt, men likar ikkje formspråket. Sliter 
med den vertikale forståelsen av tomta.  

Reviderte romprogrammet:

Testa ut ny organisering med nytt romprogram. Volum av 
samme variant vises i sketchupillustrasjon på neste side. 

Skisse med volum fra varianten på forgje side

Skisse2 med volum fra varianten på forgje side

Funksjonar

Rydda opp i situasjonsanalyse: 

Parkering

Oppsamling av folk på kyrkjetrappa

Inngangar

Ankomststrømmningar

FJernvirking

Biltrafikk

Volumtestar

Volumtestar

Volumtestar

Organisering av gudstenestesalen

Fikk sett referat fra møte i soknerådet, der alle ønska om den 
nye kirka blei spesifisert og utvida. Fikk føle på utilstrekke-
lighet på å få dekka alle behova, men kom fram til at eg som 
fagperson må kunne prioritere og sjå kva som er riktig bruk 
på tomta. Dette var eit lite gjennombrot, der eg handla meir 
faglig og profesjonellt, i og med at eg lot ønska til brukargrup-
pa bestemme mindre for mine valg av arkitektur. 

Vidare under følgjer registreringar frå mi andre befaring av 
tomta og situasjonen. Eg finn ut at den gamle kyrkja har 
mykje ledig plass, og bruken av den kan vere meir sanert 
og effektiv. Dette er først og fremst til lagerbruk og andre 
funksjonar som ikkje krev dagslys. Av hensyn til begrensning 
av eiga oppgåve, har eg likevel valgt å ikkje teikne inn noko 
saneringsforslag for den ekstra plassen i gamlekyrkja. Regis-
treringane viste meir at behovet for meir brukbare arealer er 
stort. 

Oppmåling på tomta



44

Oppmåling på tomta

Våpenhuset

Våpenhuset

Kyrkjeloftet

Orgel på galleriet

Jordkjeller

Jordkjeller

Krypkjeller i jordkjeller

Eklogitt i grunnmuren til Kyrkja

Undervisningsrom/multirom, våpenhusloftet

Trapp opp til kyrkjeloft og klokker

Trapp opp til våpenhusloftet

Trapp ned fra våpenhus

Trapp opp fra våpenhuskjeller

Kapell/kisteoppbevaring/lager i kjeller

Kyrkjegården sett fra klokketårnet

Utsikt over tomta fra klokketårnet.

Utsikt mot tomta fra kyrkjetrappa

Utsikt over tomta fra kyrkjemuren

Takhøydemåling på tomta.

Ønska materialpalett.

Skisse over aktuellt prosjekt. Gjennomheile prosessen har eg teikna fleire 
prosjektvariantar langt ut i planteikningar og 3dmodellar. Dette gir meg 
ein realitycheck for ideane mine, slik at eg ikkje jobbar for lenge med ein 
uhaldbar idé. Dette gjer også at eg lett kan formidle prosjekta mine. 

Skisse over gudstenestehall med materialindikatorar

Planteikning over plan over bakken

Planteikning over plan “under” bakken

Inngang til nye kyrkja med materialtest

Fjernvirkning av den nye kyrkjetrappa fra vest. Her får eg 
begynne å sjå ei definering av den nye kyrkjetrappa. Eg likar 
dette grepet, men er framleis utydeleg i over og under bak-
ken i forhold til lesbarhet og prosjektoppleving. 

Render over gudstenesterom. Testar tanken om atrium over 
bakke som lagar eit uterom som sender lys ned til voluma 
under bakken. Likar ikkje tanken på å sitte og gå på den heil-
igaste delen av bygget. 

Midtsemesterprosjektet. Her er det mange grep som eg finn igjen i det 
endelege prosjektet. Markering av hjørnet i nord, som kapellet, aksen til 
våpenhuset, og funksjonsorganiseringa er kome til her. Gudstenestehallen i 
dette prosjektet er framleis svært stor, og lite egna til fleksibel sambruk med 
andre funksjonar. 

Sentralkyrkje

Målet er her, møte mellom menneskjer er 
viktig.

Demokratisk struktur

Vi strekjer oss mot målet, vi er på vandring.

Sybolikk, paradis er viktig.

Langkyrkje

vs

[Academic use only]

ILLUSTRASJON AV SAL

ILLUSTRASJON AV inngang

Etter midtsemester var eg forvirra og utilfreds med mitt eige prosjekt og 
framstillingsevne. Brukte litt tid på å fordøye respons og eigne kjensler 
rundt prosjektet. Så kom eit paradigmeskifte. Gudstenestesalen må endre 
form. Den er svært begrensande i utforminga av resten av prosjektet, samt 
designa for topppane, og ikkje for fleksibel bruk. Eg var for låst i sen-
tralkyrkjeberepet, og såg ikkje arkitekturen utifrå potenisale og moglegheit-
ane tomta gav meg. No kjem hovedgrepet til det endelege prodjektet fram.
Eg fekk etalbert akser og ei funksjonsorganisering som gav mange mog-
legheiter for fleksibel bruk og openhet. Under viser ulike utformingar av det 
nye prosjektet. 

Uteområdet flyt ut, og eg finn ut at eg heller vil forsterke det eksisterande 
uteområde med å legge eit klart skille i terrenget, mellom nytt bygg og 
gamal kyrkjegard. i tillegg held eg fram på at det nye prosjektet skal kunne 
tilby eit nytt uterom. Atrie er fortatt med, men ein kan ikkkje lenger bevege 
seg på dei aller heiligaste voluaa, som no vert løfta opp av bakken. Dy-
namikken på kva som stikk over bakken og kva som er under bakken vert 
større.

I løpet av prosessen har eg hatt kontakt med ulike fagfelt. Eg strarta 
med å ha ein samtale om teologi med presten i Ulstein sokn, Margit 
Lovise Holte. I den samtalen fekk eg meir motivasjon for å teikne i 
kyrkje for moderne tid, med eit kyrkjekontor som ønskjer ein ny og 
meir inkulderande bruk av kyrkja. 

Ekstern input

Teologi og motivasjon

Det var i heile veien meininga å teikne inn orgel i pros-
jektet, og eg brukte ein del tid på å lese meg opp innan 
orgelmusikk og orgelarkitektur. Eg hadde eit fint møte med 
organisten i Ulstein kyrkje, Ståle Helvig. Han er primus 
motor for det musikalske arbeidet i Ulstein kyrkje, og eg fekk 
mange fine innspel til korleis eg kunne legge tilrette for gode 
forhold for musikkarbeid. Eg fekk innsikt i kor avansert det er 
å planlegge orgel, og valde difor å ikkje teikne det inn i pros-
jektet. Det er framleis mogleg å planlegge inn eit orgel, men 
dette krev stor grad av kunnskap som arkitketar sjølv ikkje 
har utan tett samarbeid med orgellbyggjarar. Med tanke på 
begrensing av eiga oppgåve, er difor ikkje orgelet med i det 
endelege prosjektet. Eg har likevel fått indikaasjonar på at 
det akustiske miljøet i det endelege prosjektet er passande 
for orgelmusikk, som støttar seg på ein romgeometri med 
mykje klang og lang etterklangstid. 

Orgel og musikk

Eklogittveggen som kjem godt til uttrykk i prosjektet, er bestem-
mande for dei andre materialvala. Dette fek eg diskutert godt 
gjennom fleire veiledningar med interørarkitekt og fargeekspert 
Kine Angelo, Universitetslektor, Institutt for byggekunst, form og 
farge. Eg vurderte lenge å ha heilt kvitt miljø mot den store eklogit-
tveggen,  då eg tenkte at dette ville framheve den mest. Dette vart 
eit veldig hardt miljø, og minte mest om eit kaldt museum (eller ein 
glossy racerbil), og lite om gode material og kontrastar som egnar 
seg for ei inviterande , røff og lun folkekyrkje. 
Stolar og golv, er mørke, for å få desse lave elementa til å sitte 
godt i bakken. Det mørke golvet, møter eklogittveggen på ein 
elegant og smooth måte, og den forsterkar også det varme lyset 
frå “den himmelske hærskare” av koparlys i taket. Veggane forblei 
lyse, men relieffet frå utsida er dratt inn, for å kunne spele på lys, 
og også for å dra utsida inn og gjere dei ulike voluma lesbare i sin 
heilheit. 

Det følger materialstudier under.

Interiør og materialval

Petter Svensson,  frå Institutt for elektronikk og telekommunik-
sajon, er ekspert i lyd, akustikk, høytalere og hørsel. Eg hadde eit 
flott møte med han, der vi diskuterte akustikkmiljøet i prosjektet 
mitt. Vi blei begge einige om at arkitektur og akustikk må jobbe 
meir saman, for å kunne utvikle arkitektoniske elementer med 
akustikse eigenskapar slik at vi får meir heilheitlige løsningar. Han 
var begeistra for teksitlrøyrkonseptet mitt i himlingen i gudsteneste-
hallen, og kunne vise til fleire undersøkinga der ein ser på akus-
tiske kvalitetar i såkalla “søyleskogar” som filtrerar ut visse frekven-
sområder, samt absorberar og reduserar etterklangstid. 

“Det finnes et antall vitenskapelige artikkler som behandler 
lydegenskapene for en “skog” med sylindrer, og det har faktisk 
vært et stort intresse for slike de siste årene. Men, det er en gan-
ske annen situasjon man er intressert i der: harde sylindrer vis-
er seg å kunne stoppe enskilte frekvenser fra å kunne passere 
gjennom en slik skog ( f eks når avstanden mellom sylindrene er 
presis en bølgelengde osv). Vi må dog ha absorpsjon for et bredt 
frekvensområde og da må man ha porøse materialer i sylindrene. 
Den vedlage artikkelen (legger den ved kun for å vise på at det 
finnes noe arbeid) betrakter sylindrer med et lag porøst material, 
men man ser også på gjennomgang for en lydbølge som treffer 
sylindrene fra siden (man tenker seg lydgjennomgang gjennom en 
skog).”
Sitat fra Peter Svensson i E-post, etter møtet vårt, 24.04.2014

Under viser notater av arbeidet. 

Akustikk

